
 

 

 

 

 

7 Mawrth 2024 

Annwyl Julie, 

Memorandwm Cydsyniad Deddfwriaethol ar y Bil Rhentwyr (Diwygio) 

Fel rhan o'i ystyriaeth o'r Memorandwm Cydsyniad Deddfwriaethol ar y Bil Rhentwyr (Diwygio) (y Bil), 

mae’r Pwyllgor Deddfwriaeth, Cyfiawnder a’r Cyfansoddiad wedi ysgrifennu at y Pwyllgor Cyllid i 

dynnu ein sylw at y Memorandwm Cydsyniad Deddfwriaethol sy’n gwneud y sylw a ganlyn:  

“Ni nodwyd unrhyw oblygiadau ariannol hyd yma pe bai'r darpariaethau hyn yn 

gymwys yng Nghymru.”  

O gofio bod y Bil yn ceisio diwygio dwy Ddeddf gan y Senedd, sef: Deddf Rhentu Cartrefi (Ffioedd 

etc.) (Cymru) 2019 a Deddf Rhentu Cartrefi (Cymru) 2016, hoffai’r Pwyllgor Cyllid wybod a ydych chi’n 

bwriadu darparu asesiad llawn o oblygiadau ariannol y diwygiadau y mae’r Bil yn ceisio eu gwneud i’r 

Deddfau hyn. Os felly, gofynnwn am gopi o'r amcangyfrifon hynny, a gofynnwn ichi egluro pam na 

chafodd gwybodaeth o'r fath ei chynnwys yn y Memorandwm Cydsyniad Deddfwriaethol pan gafodd 

ei osod. 

Fel y gwyddoch, mae’r Pwyllgor yn ystyried goblygiadau ariannol y rhan fwyaf o Filiau a gyflwynir yn y 

Senedd fel mater o drefn. Er nad ydym yn craffu’n rheolaidd ar oblygiadau ariannol darpariaethau ym 

Miliau’r DU sy’n effeithio ar feysydd datganoledig, byddem yn disgwyl i Lywodraeth Cymru ystyried 

cynnal asesiad ariannol o ddarpariaethau o’r fath, os byddent yn gwneud diwygiadau sylweddol i 

Ddeddfau’r Senedd, fel yr amlinellir yn y Memorandwm Cydsyniad Deddfwriaethol penodol hwn, ac 

yn arwain at gostau sylweddol. 

Yn gywir, 

Y Pwyllgor Cyllid  
— 
Finance Committee 

Senedd Cymru 
Bae Caerdydd, Caerdydd, CF99 1SN 

SeneddCyllid@senedd.cymru 
senedd.cymru/SeneddCyllid  

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddFinance@senedd.wales 

senedd.wales/SeneddFinance  
0300 200 6565 

Julie James AS 

Y Gweinidog Newid Hinsawdd  

Peredur Owen Griffiths AS 

Cadeirydd y Pwyllgor Cyllid 

Cc Huw Irranca-Davies, Cadeirydd y Pwyllgor Deddfwriaeth, Cyfiawnder a’r Cyfansoddiad 

Croesewir gohebiaeth yn Gymraeg neu’n Saesneg / We welcome correspondence in Welsh or 

English. 


